
Házirgi zaman talapları tiykarında geografiya tálimin shólkemlestiriw 

processii, onıń sapası hám nátiyjelegin arttırıw, olardı dástúrli tálim túrinen jas  

áwladtı ılayıqlı qáliplestiriw hám rawajlanıwın támiyenlewshi oqıtıw hám 

tárbiyalaw baǵdarın shólkemlestiriwde paydalanıwdıń tolıq imkanın beredi. 

Demek, házirgi oqıwshı keń kóz-qarasqa iye bolıwı zaman talabı esaplanadı.  

Jámiyetimizdegi jedel pát penen rawajlanıp atırǵan ózgerisler, 

bilimlendiriwdegi reformalar bul tarawdıń aldına jańadan-jańa mashqalalardı 

qoyıp atır, olardıń qatarında geografiya páninde nelerdi oqıtıw hám qalay oqıtıw 

kerek?-degen mashqala salmaqlı áhmiyetke iye. 

Oqıtıw processi bul-jıllar, ásirler dawamında belgili bilimler jıynaǵı uǵımın 

óz ishine alsa, házirgi waqıtqa kelip bilimlendiriwdiń belgili áwlad turmısında 

eskirip barıwı, onı jańalawǵa bolǵan mútájliklerdiń seziliwi- geografiyaǵa da 

úlken wazıypalardı qoyıp atır.  

Oqıwshı dóretiwshiliksiz, onıń bilim hám kónlikpelerin iyelew processi 

qıyın boladı, olarda bilimge bolǵan qızıǵıw derlik bar bolmaydı joqarıdaǵı 

faktorlardı qollaw   hám taǵı basqalar. 

1. Bilim hám kónlikpelerdi ańlı ráwishte ózine sińdiriw hám este saqlap 

qalıwı. 

2. Bilim hám kónlikpeni úyreniw jaǵdayların qollay alıwı. 

3. Iyelengen bilim kónlikpelerdi ámelde dóretiwshilikte qollay alıwı. Bilim 

iyeley alıw metodlarınıń hárbir metodların iyelegen halda ǵana, olardıń hárbirine 

sáykes tálim metodların qollaǵanda ǵana ol puxta iyelenedi. [2.206.] 

Hár  bir insannıń  jetik rawajlanıwı ushın tárbiyanıń áhmiyeti ulken. 

Oqıwshınıń hár tárepleme  kamalǵa jetiwi, bul onıń ayrım  qábiletleri hám 

sezimleriniń jetisiwi eken. Demek, jas áwladtı beligili bir maqset jolında hár 

tárepleme ósiriw, onıń ańı hám minez-qulqın qáliplestiriw processi dep 

esaplaymız.  

Házirgi waqıtta, tálim-tárbiya  aqıllı, ádepli, miynet suygish,  bilimli, 

salamat, kewli taza, hár tárepleme ruxıy  jaqtan azıqlanǵan, ozıq oylı, náwqıran 

áwladtı qáliplestiriw kózde tutıladı. 

Joqarı mádeniyatlı adamlardı tárbiyalaw eń aldın mektepten baslanıwı 

kúndelikli turmısımızdan bilse boladı. Bunıń ushın aldın anıq maqsetke 

baǵdarlanǵan tárbiya sistemasın islep shıǵarıw dáwirimizdiń eń tiykarǵı 

máseleleriniń biri esaplanadı. Mektep geografiyası   hár  tárepleme  joqarı  

mádeniyatlı     adamlardı    tárbiyalaw  hám qáliplestiriwde úlken imkaniyatlarǵa 

iye. Usı kúnge shekem geografiya táliminde geografiyalıq mádeniyattı 

qáliplestiriw menen baylanıslı bolǵan izertlewler házirgi waqıtta kóplegen 

jumıslar alıp barılıp atır. 

Oqıtıwshı  balalarǵa  mádeniyat haqqında baslanǵısh túsinikler berip, 

olarda mádeniyat elementlerin qáliplestirip barıwı lazım. Bunıń ushın 

oqıtıwshınıń ózi mádeniyat tanıwshılıq bilimlerin iyelegen hám olardı 

pedagogikalıq ámeliyatında qollana alatuǵın bolıwı kerek. Ádebiyatlarda 

«mádeniyat» túsinigide túrli talıqlanǵanlıǵı sebepli mádeniyat túsinigine táriyip 

berip ótemiz. 

Mádeniyat – jámiyettiń islep shıǵarıw, sociallıq hám ruwhıylıq turmısta  

qolǵa  kiritilgen jetiskenlikleri bar. Qanday da bir social topar, klass yaki 

xalıqtıń málim dáwirde qolǵa kiritken sonday jetiskenlikleri dárejesi deyiledi. 

Bul táriyip rus tilindegi «kul`tura» túsiniginiń sózlik mazmunına tán latın 

tilindegi «kul`tura», yaǵnıy jetistiriw, tárbiyalaw rawajlandırıw, rawajlandırıw 

mánisinen alınǵan bolıp, konkret jámiyettiń belgili dáwirinde erisken 

ruwxıylıqtı, qısqası turmıs tárizin kórsetedi. Biziń pikirimizshe, qaraqalpaq 

tilindegi «mádeniyat» túsinigi rus tilindegi «kul`tura» túsiniń mazmunın  

bermeydi. Adamnıń hár bir háreketi yaki iskerligi mádeniyat dárejesine 

kóteriliwi múmkin. Mısalı ushın, adamnıń júris-turısı, sóylewi yaki xojalıq  

júritiwi basqalardı zawıqlantırsa, bul onıń sol jumıslardı mádeniyat dárejesine 

kótergenligin bildiredi.  

Demek, tálim-tárbiya  processi úlken áwlad tárepinen óz bilim hám 

tájriybelerin  ósip kiyatırǵan jas áwladqa úyretiwden ibarat bolıp, bul process, 

tiykarınan  insan ómiri ushın zárúr  xabarlardı áwladtan-áwladqa jetkizip 

beriwdi ámelge asırıladı. 

Oqıwshılarǵa mádeniyat haqqında baslanǵısh túsinikler berip, olarda 

mádeniyat elementlerin qáliplestirip barıwı kerek. Bunıń ushın oqıtıwshınıń ózi 

mádeniyat tanıw bilimlerin iyelegen hám olardı pedagogikalıq ámeliyatta qollay 

alatuǵın bolıwı kerek. 

Sózliklerde, mádeniyat-jámiyettiń islep shıǵarıw, sociallıq hám ruwhıy 

turmısında qolǵa kiritilgen jeńisler birigedi.  

Latın tilinde «kul`tura», yaǵnıy jetistiriw, tárbiyalaw, rawajlandırıw  

mánisinen   alınǵan   bolıp,    konkret jámiyettiń belgili dáwirde erisken 

ruwhıylıǵın, qısqası, turmıs tárizin belgileydi. Biziń   pikirimizshe,      ózbek 

tilinde   «mádeniyat»   túsinigi, rus tilindegi «kul`tura» ataması bizdegi turmıs 

tárizine, yaǵnıy «mánaviyat» degen túsinikti kóbirek súwretleydi. 

Mádeniyat-insannıń iyelegen bilimleri hám payda qılǵan tájiriybelerine 

tiykarlanǵan bilim háreketleri yaki miynet iskerligi óniminiń payda bolǵan 

nárseler basqalarda zawıq oyata alatuǵın sociallıq hádiysesi esaplanadı. 

Insannıń hár bir háreketi yaki iskerliginiń ónimi mádeniyat dárejesine 

kóteriliwi múmkin. Mısalı ushın, adamnıń júris-turısı, sóylewi h.t.b, bul onıń usı 

jumısların mádeniyat dárejesine kótergenligin bildiredi.  

Joqarı mádeniyatlı adamlardı tárbiyalaw eń aldın mektepten baslanıwı 

kúndelikli turmısımızdan bilse boladı. Bunıń ushın aldın anıq maqsetke 

baǵdarlanǵan tárbiya sistemasın islep shıǵarıw dáwirimizdiń eń tiykarǵı 

máseleleriniń biri esaplanadı.  

Mektep geografiyası   hár  tárepleme  joqarı  mádeniyatlı     adamlardı    

tárbiyalaw  ham qáliplestiriwde úlken imkaniyatlarǵa iye. 

Ulıwma geografiyalıq mádeniyatqa tiyisli bilim hám kónlikpelerdi 

qáliplestiriw eki baǵdar boyınsha alıp barılıwı mumkin. 

1. Geografiyalıq mádeniyat túsinigi hám ol menen baylanıslı pánler 

járdeminde qáliplestiriw. 

2. Tek ǵana geografiyanıń ózine tán bolǵan bilim hám kónlikpelerin 

qáliplestiriw.  

Mektep geografiyası tek ǵana geografiyalıq bilim hám  kónlikpelerdi   

qáliplestiriw menen, balki oqıwshılarda geologiyalıq, kartografiyalıq 

ekonomikalıq, ekologiyalıq, bilim hám kónlikpelerdi qáliplestiriwge  xızmet 

qıladı. 

«Mádeniyat-insannıń iyelegen bilimleri hám payda qılǵan tájiriybelerine 

tiykarlanǵan bilim háreketleri yaki miynet iskerligi óniminiń payda bolǵan 

nárseler basqalarda zawıq oyata alatuǵın sociallıq hádiysesi esaplanadı» [3.64.] 

Ekologiyalıq mádeniyat, ekologiyalıq sana, ekologiyalıq tárbiya, 

ekologiyalıq pikirlew sıyaqlı bir qansha túsinikler bar, olar hám geografiya 

tálimi processinde tez-tez ushırap turadı. Ayırım geograf-metodistler 

geografiyalıq mádeniyat túsinigin zárúr geografiyalıq bilim hám kónlikpelerdi 

iyelew dep túsinedi . 

Geografiya páni oqıtıwshıları yaki  metodistler geografiyalıq mádeniyat 

qáliplestiriwde geografiya táliminiń psixologiyalıq tiykarları jetekshi bolıwı 

kerek dep esaplaydı. Hár qıylı  jastaǵı oqıwshılardıńgeografiya tiykarların puxta 

iyelew hámde pikirley alıw qábileti, qubılıslardiń oqıwshı jasına sáykes keliwi 

neler tásir etiwin anıqlaw sıyaqlı mashqalalar payda boladı.  

Geografiyalıq mádeniyattı qáliplestiriwde oqıwshınıń tayarlıǵı, 

oqıtıwshınıń abıroyı, oqıwshılar jámááti, oqıwshılar aktivligi mekteptegi ortalıq 

sıyaqlı hám úlken rol oynaydı. Demek, tálim processi bir pútin sistemaǵa  iye. 

Onıń nátiyjeli shıǵıwı hár qıylı faktorlarǵa baylanıslı. Bunı ilimpazlar hár qıylı 

túsindiredi hám analizleydi. 

